
ՍՈՆԱ ՏՈՆԻԿՅԱՆ

ԿԼՈՆԱՎյւՐՄԱՆ ՀԻՍՆԱԽՆԴԻՐՆ ԻՍԼԱՄՈՒՄ

Կլոնավորումը (արաբերեն ւտէատ^) ժամանակակից աշխարհում առավել 
բուռն քննարկվող խնդիրներից մեկն Է: 1997-ին Շոտլանդիայում Դոլլի գառնուկի 
կլոնավորման փորձից հետո բացահայտ դարձավ, որ նման փորձերը կարող Են 
կիրառվել նաև մարդկանց նկատմամբ, չնայած, որ մարդու կլոնավորման և ոչ մի 
փորձ դեռևս ավարտական փուլի չէր հասցվել: Այդ իրադարձությունից ի վեր այս 
թեմայի շուրջ բանավեճերն իրենց ուրույն և մշտական տեղը զբաղեցրին համաշ­
խարհային հանրության ուշադրության կենտրոնում: Հիմնական հարցադրումը, որ 
առաջ քաշվեց, այն էր, թե արդյոք մարդու կլոնավորման փորձերը պիտի 
թույլատրվեն, թե ոչ: Բազմաթիվ արևմտյան պետություններ, այդ թվում ԱՄՆ-ն, 
արգելք դրեցին նման փորձարկումների վրա, սակայն այդ հանգամանքը միայն էլ 
ավելի թեժացրեց խնդրի շուրջ ծա վա լվա ծ բուռն քննարկումներն ու բանա­
վեճերը1:

Կլոնավորման խնդիրը ժամանակակից աշխարհը բաժանել է երկու մեծ 
բանակի’ կլոնավորման կողմնակիցների և հակառակորդների: Ընդ որում, խոսքը 
վերաբերում է ոչ միայն ընդհանրապես կլոնավորման գաղափարն ընդունելու 
կամ չընդունելու, այլև նրա առանձին տեսակների նկատմամբ ունեցած վերա­
բերմունքի մասին: Կլոնավորման հիմնական երեք տեսակներն են. ա) ԴՆԹ 
կլոնավորում, բ) ռեպրոդուկտիվ կլոնավորում և գ) թերապևտիկ կլոնավորում:

- ԴՆԹ կլոնավորումը ԴՆԹ-ի մի հատվածի տեղափոխումն է մի օրգա­
նիզմից մեկ այլ ինքնավերարտադրող գենետիկ տարրի մեջ, ինչպիսին են 
օրինակ բակտերիալ պլազմիդները:

- Ռեպրոդուկտիվ կլոնավորման ժամանակ իգական սեռի ներկայացուցչի 
ձվաբջջից հեռացվում է միջուկը' հետևաբար և գենետիկ ինֆորմացիան, այնու­
հետև այդ ձվաբջջի մեջ տեղադրվում է կլոնավորվողի ԴՆԹ պարունակող ցան­
կացած բջիջ: Ձվաբջջի եւ բջջի միաձուլման պահից սկսում է բջիջների բա­
ժանումը և էմբրիոնի աճը:

- Թերապևտիկ կլոնավորումը նույն ռեպրոդուկտիվ կլոնավորումն է, սա­
կայն, էմբրիոնի աճի տասնչորսօրյա սահմանափակմամբ: Այդ ժամկետի լրանա­
լուն պես բջիջների բազմացումը դադարեցվում է: Բժիշկների մեծամասնության 
կարծիքով էմբրիոններում միայն տասնչորս օր հետո է սկսում զարգանալ 
կենտրոնական նյարդային համակարգը, ուստի և սկսում է դրանց' որպես կեն­
դանի էակի ձևավորումը: Առաջին երկու շաբաթների ընթացքում ձևավորված 
էմբրիոնային բջիջներն ունակ Են հետագայում վերածվելու սրտի, Ենթաստա­
մոքսային գեղձի, լյարդի և այլ օրգանների հատուկ հյուսվածքային բջիջների և 
օգտ ա գործվել բժիշկների կողմից բազմաթիվ հիվանդությունների թերապեւտիկ

բուժման ժամանակ, այդ պատճառով էլ կլոնավորման այս տեսակն անվանվում 

է «թերապևտիկ»:
Կլոնավորման շուրջ վեճում, բնականաբար, զգալի դերակատարում ունեն 

կրոնական առաջնորդները, որոնց կարծիքն ուղղորդիչ է հազարավոր հավա­
տացյալների համար: Խնդրի կարևորությունը ստիպել է նրանց դիմել իրենց 
կրոնների սուրբ գրքերին, ընդունված կրոնական-իրավական աղբյուրներին' 
փորձելով պատասխանել հետևյալ հարցերին, արդյո՞ք արհեստական ճանա­
պարհով նոր արարածի ստեղծումը հակասում է աստվածային օրենքին թե ոչ, 
արդյո՞ք նման գիտական նորամուծություններով զբաղվող գիտնականներն 
իրենց վրա չեն վերցնում Բարձրյալի գործառույթները, թե՞ այդ ամենն 
իրականացվում է բացառապես Նրա Կամքով:

Վատիկանի դիրքորոշումը այս հարցում միանշանակ է. այն չի ընդունում 
կլոնավորման որևէ տեսակ, անկախ հետապնդվող նպատակներից: Այդ մասին 
բազմիցս արտահայտվել են թե Հռոմի ներկայիս պապ Բենեդիկտոս 16-րդը, և թե 
նրա նախորդ Հովհաննես Պողոս Երկրորդը-, Ընդ որում, Վատիկանը կտրա­
կանապես դեմ է ինչպես բազմացման (ռեպրոդուկտիվ), այնպես էլ թերապևտիկ 
նպատակով իրականացվող կլոնավորմանը:

Մուսուլման կրոնական առաջնորդները կլոնավորման նկատմամբ, ընդհա­
նուր առմամբ, նույնպես բացասական վերաբերմունք ունեն: Սակայն, դա չի 
հանգեցնում իսլամական հասարակության միակարծությանը, որն այս պահին, 
ինչպես և ողջ աշխարհը, բաժանված է երկու հակակարծիք բանակի, ընդ որում 
երկուսն էլ իրենց տեսակետները ձևակերպում Են հիմնվելով Ղուրանի վրա' 
մեջբերելով իրենց ճշմարտացիությունն ապացուցող համապատասխան այաթ- 
ներ: Ինչպես վերը նշվեց, այս տարակարծության հիմնական պատճառը կլո- 
նավորման տարբեր տեսակների առկայությունն է, որոնց մի մասի նկատմամբ 
վերաբերմունքը միանշանակ բացասական է, իսկ մյուս մասի նկատմամբ' 
առավեւ հանդուրժողական2:

Ղուրանում բազմիցս նշվում է, որ Ալլահն առաջին մարդուն ստեղծել է կա­
վից կամ հողից: Ինչ վերաբերվում է հետագա սերունդներին, ապա նրանք 
ստեղծվել են կաթիլից, որն Ալլահը որոշակի ժամկետով տեղադրում է «ապահով 
վայրում» (այսինքն' կնոջ արգանդում ֊  Ս.Տ.), ուր այն դառնում է արյան գնդիկ, 
այնուհետեւ' միս, որի շուրջ նա ոսկորներ է ստեղծում3: Քանի որ բժիշկները կլո- 
նավորումը հողից չեն իրականացնում, հետևաբար, նրանք որևէ կերպ չեն 
կրկնում արարման ակտը: Նրա նք օգտագործում են Ալլահի կողմից արդեն իսկ 
ստեղծված մարդկային բջիջները, ընդ որում, ճիշտ նույն եղանակով' տեղադ- 
րելով դրանք կնոջ արգանդում: Իսկ ահա այդ բջիջների հետագա ճակատագիրն 
ամբողջությամբ Բարձրյալի ձեռքում է, որը ցանկության դեպքում դրանցից ար­
յան գնդիկ կստեղծի, այնուհետև' միս և այլն, արդեն իսկ նախանշված հերթակա­
նությամբ: Հետևաբար, իսլամի սուրբ գրքի տեսանկյունից, չկա որևէ հւսմեմատ-

սան եզր Ալլահի կողմից մարդու արարման և բժիշկների կողմից կլոնի 
ստեղծման միջև: Վերջինը որևէ կերպ չի կարող արարման ակտ համարվել:

Սակայն, միևնույն ժամանակ, կլոնի ստեղծումն իրականանում է ոչ սեռական 
ճանապարհով, ինչի մասին չկա որևէ հիշատակում ո՛չ Ղուրանում, ո՜չ էլ 
կրոնական այլ հեղինակավոր աղբյուրներում: Ուստի, այն չի կարող միանշանակ 
խրախուսվել:

Վերոհիշյալ երկու հանգամանքներով էլ պայմանավորվեցին կլոնավորման 
շուրջ ծավալված թեժ քննարկումները մուսուլմանական հասարակության մեջ: 
Իսլամական իրավունքի ակադեմիան (ԻԻԱ) Քուվեյթի Մուսուլման բժիշկների 
կազմակերպության հետ կոնֆերանս հրավիրեց Կասաբլանկայում: Այնուհետև, 
այդ թեման քննարկվեց Ակադեմիայի 1997 թվականի հունիսի 28-ից հուլիսի 3-ը 
կայացած հանդիպման ժամանակ, որին հրավիրվել էին նաև բժշկական փոր- 
ճագետներ, որոնք Ակադեմիային պարզաբանում տվեցին կլոնավորման գործ­
ընթացի ու նրա հետևանքների շուրջ4:

ԻԻԱ-ն նպատակ ուներ պատասխան տալ երկու կարևոր հարցի' ա) արդյո ք 
կլոնավորումը հարցականի տակ է դնում Ալլահի' միակ Արարիչ լինելու համոզ­
մունքը, և բ) արդյո՞ք այն պետք է թույլատրվի, թե ոչ:

Ինչ վերաբերում է առաջին հարցադրմանը, ապա ձևավորվեց միասնական 
կարծիք, որի համաձայն կլոնավորումը որևէ կերպ կասկածի տակ չի դնում 
իսլամական հավատը: Ալլահը տիեզերքի Արարիչն է, նա արարել է նաև 
աշխարհում գործող պատճառահետևանքային համակարգը: Հողում սերմ ցանելը 
պատճառն է, սակայն, միայն Ալլահն է նրանից բույսի տեսքով արդյունք 
ապահովում: Նմանապես, կլոնավորումը պատճառն է, և միայն Ալլահի կամքի 
շնորհիվ այն կարոդ է արդյունք տալ: Ինչպես սերմ ցանողը բույսի ստեղծողը չէ, 
այնպես էլ կլոնավորողն արդյունքում ստացվող կենդանու ստեղծողը չէ: Ալլահն է 
միակ Արարիչը, ցանկացած տեսակի արարում միայն նրա Կամքի արդյունք է: 
Ուստի, կլոնավորումը թունաւորելու կամ արգելելու խնդիրը կապված է զուտ 
հարցի բարոյական կողմի հետ:

Եվ քանի որ մարդկանց կլոնավորման պարագայում առաջ կգան մի շարք 
ծայրահեղ բարդ սոցիալական և բարոյական խնդիրներ, ապա այն անթույլատ­
րելի է, մինչդեռ բույսերի և կենդանիների պարագայում այն թույլատրելի է մեկ 
վերպահմամբ' կլոնավորման տված օգուտը պետք է ավելի մեծ լինի, քան նրա 
հասցրած վնասը:

Մարդկանց նկատմամբ կլոնավորման տեխնոլոգիան կարող է կիրառվել 
միայն բժշկական և գիտահետազոտական նպատակներով: Ընդ որում, կլոնա- 
վորման այս տեսակի նկատմամբ համեմատաբար մեղմ վերաբերմունքը կարելի 
է բացատրել այն հանգամանքով, որ կլոնավորված էակը, մուսուլման հետա- 
զոտողներից և իրավագետներից շատերի կարծիքով, լիարժեք մարդ չի հա­
մարվում, ինչը թույլ է տալիս նրան օգտագործել հանուն մարդասիրական նպա­
տակների:

Անդրադառնանք կլոնավորման արգելման բարոյական կողմին: Ինչպես 
վերը նշվեց, կլոնավորման ճանապարհով մարդու ստեղծումը, իսլամական կրո­
նագետների տեսանկյունից, հնարավոր է միայն Բարձրյալի թույլտվությամբ, հա­
կառակ դեպքում գիտնականների բոլոր փորձերն անհաջողությամբ կավարտ­
վեն: Ուստի, նրա. որպես երևույթի, բացարձակ արգելումը կնշանակեր աստ­
վածային կամքի անտեսում: Սակայն, միևնույն ժամանակ, բացահայտ է. որ մար­
դու կլոնավորման արդյունքում առաջացած անլուծելի բարոյական խնդիրները 
ցանկացած հասարակության կարոդ են ճգնաժամի առաջ կանգեցնել: Նմա­
նատիպ կարևորագույն խնդիրներից մեկը ծագման և ազգակցական կապերի 
հաստատման խնդիրն է. որին մեծ նշանակություն է տրվում մուսուլմանական 
իրավունքում: Այն մեծ կարեւորություն ունի թե իրավական և թե բարոյական 
առումներով և հիմնական պատճառներից մեկն է, որի հետևանքով իսլամում 
արգելվում է ամուսնական կապից դուրս երեխաների ծնունդը: Սակայն, կլո- 
նավորման ճանապարհով ստեղծված երեխաների պարագայում խնդիրն ավելի 
ծանր է, քանի որ, եթե առաջին դեպքում երեխայի առնվազն մայրն ակնհայտ է, 
ապա երկրորդ դեպքում կլոնավորված երեխան գենետիկորեն իդենտիկ է այն 
մարդուն, որից կլոնավորվել է: Ուստի, ինչպե՞ս որոշել նրանց միջեւ գոյություն 
ունեցող հարաբերությունը' նա վերջինիս որդի՞ն է, թե եղբայրը: Նա չի կարոդ 
համարվել ոչ այդ մարդու, ոչ էլ այն կնոջ որդին, որը նրան ծնել է: Նա ավելի 
շուտ այդ մարդու զույգ Եղբայրը կարոդ էր լինել, սակայն, չի կարոդ նաև եղբայր 
համարվել, քանի որ նրա ծնողներից չի ծնվել: Նման անհասկանալի հարաբե­
րությունը չի կարող որևէ կերպ ընդունվել մուսուլմանական իրավունքի կողմից: 
Կլոնավորված երեխան սովորական երեխաների նման կունենա բոլոր իրա­
վունքները և արժանիքները, սակայն նա զուրկ կլինի ծագումից:

Կլոնավորման առաջացրած կարևորագույն իրավաբանական խնդիրներից է 
նաև մեկից ավելի մարդկանց հարյուրտոկոսանոց միատիպությունը, ինչը, ան­
խուսափելիորեն կհանգեցնի մի շարք լուրջ փակուդային իրավիճակների, մաս­
նավորապես միևնույն անձից կլոնավորվածներից որեւէ մեկի' հանցանք գոր­
ծելու պարագայում, գործնականորեն, անհնար է որոշել, թե կոնկրետ նրանցից 
ով է այդ հանցանքը կատարել:

Ինչպես վերը նշվեց, կլոնավորումը ոչ սեռական ճանապարհով բազմացում 
է, ինչը հակասում է Աստծո ստեղծած օրենքներին: Բացի այդ, բնական 
ճանապարհով ծնված երեխաները կարող Են չժառանգել իրենց ծնողների 
գենետիկ ֆոնդում առկա տարբեր արատներն ու հիվանդությունները, մինչդեռ 
կլոնավորման պարագայում կլոնավորված մարդիկ զրկվում Են նման 
հնարավորությունից և պարտադրաբար կժառանգեն դրանք5:

Չնայած նշված բարոյական և իրավաբանական խնդիրներին, մուսուլմա­
նական իրավունքի մի շարք գիտակներ կարծում Են, որ մարդու կլոնավորման 
որոշ տեսակներ չեն հակասում շարիաթի դրույթներին: Սասնավորապես, ալ-Ազ- 
հարի համալսարանի շարիաթի ֆակուլտետի համեմատական ֆիկհի դասախոս

պրոֆեսոր Մուհամմադ Ռաֆւսթ Ուսմանը, որը վերջին տարիներին զբաղվում է 
կ[ոնավորման հիմնախնդրով և գրել է «Կլոնավորումը շարիաթի օրենքների 
լույսի ներքո» գիտական աշխատությունը, առանձնացնում է կլոնանավորման 
վեց տեսակ, որոնցից չորսը հակասում են շարիաթին, իսկ երկուսը' ոչ: Շա­
րիաթին հակասող չորս տեսակները հետևյալն են'

1) վերցվում է կնոջ ԴՆԹ պարունակող բջիջ և տեղադրվում է մեկ այլ կնոջ 
ձվաբջջի մեջ՜ նրանից միջուկը հեռացնելուց հետո: Այնուհետև, ստացված 
էմբրիոնը բեղմնավորվում է արգանդի մեջ: Սա հակասում է շարիաթի օրենք­
ներին, քանի որ նույն սեռի երկու անձանց միջև սեռական հարաբերությունը շա­
րիաթով արգելվում է, հետևաբար, միասեռ ճանապարհով իրականացված 
բեղմնավորումը, նույնպես, հակասում է օրենքին:

2) Կնոջ ԴՆԹ պարունակող բջիջը տեղադրվում է իր իսկ ձվաբջջի մեջ: Այս 
տեսակն արգելվում է վերոհիշյալ հիմնավորմւսմբ:

3) Արգելվում Է նաև կենդանու ԴՆԹ-ով բջջի տեղադրումը կնոջը ձվաբջջի 
մեջ, քանի որ մարդու և կենդանու միջեւ սեռական հարաբերությունը, նույնպես, 
հակասում Է շարիաթի օրենքներին:

4) Տղամարդու բջիջը տեղադրվում Է ոչ իր օրինական կնոջ ձվաբջջի մեջ: 
Այս տեսակը, նույնպես, արգելվում Է շարիաթով, քանի որ նման բեղմնավորման 
հետևանքները նման են արտամուսնական կապերի հետևանքներին, որոնք 
անխուսափելիորեն հանգեցնում Են ազգակցական արմատների կորստի:

Կլոնավորման հետեւյալ Երկու տեսակների նկատմամբ, պրոֆեսորի կարծի­
քով, շարիաթն ուղղակի արգելքներ չունի՜

1) Տղամարդու ԴՆԹ պարունակող բջիջը տեղադրվում Է իր օրինական կնոջ 
ձվաբջջի մեջ, այն պայմանով, որ այդ բջիջը վերցնելու պահին տղամարդը 
մահացած չի եղել: Կլոնավորման նման եղանակը կրկնօրինակում Է օրինական 
ամուսնական կապը, ուստի, շարիաթի տեսանկյունից, չի հակասում Բարձրյալի 
նախանշած օրենքներին: Սակայն, այս տեսակը նույնպես կարոդ Է արգելվել, եթե 
հաստատվի, որ նման կլոնավորման արդյունքում ծնվում են ֆիզիկապես և 
մտավոր անլիարժեք Երեխաներ:

2) արհեստական բեղմնավորման ճանապարհով զույգ երեխաների ծնունդ 
պլանավորելու դեպքում, երբ դրա արդյունքում ստացված բջիջը հետագայում 
բաժանվում Է նույնատիպ գենետիկ ինֆորմացիա պարունակող մի քանի 
բջիջների: Այս եղանակը, նույնպես, չի արգելվում շարիաթով, եթե բացասական 
ազդեցություն չի թողնում սերնդի առողջության վրա6:

Պրոֆեսոր Ոաֆաթ Ուսմանը նշում Է, որ իր այդ մոտեցումը կարող Է կյանքի 
կոչվել և իրավական ուժ ստանալ միայն մարդու կլոնավորման հետ կապված 
նախադեպի առկայության պարագայում:

Ամփոփելով վերը նշվածը պետք Է նշել, որ մուսուլմանական հասարակու­
թյունում կլոնավորման նկատմամբ տարակարծությունը տատանվում է այն 
որպես «սատանայական» բնութագրումից մինչեւ նրա որոշ տեսակների

արտոնման .ընդունում: Սակայն, չնայած կլոնավորումը որպես երևույթ չի հա­
կասում Ղուրանի տառին, այնուամենայնիվ մուսուլմանական հասարակության, 
ընդհանուր առմամբ, և կրոնագետների, մասնավորապես, ճնշող մեծամասնու­
թյան կարծիքն այդ երևույթի նկատմամբ ընդգծված բացասական է. քանի որ 
անխուսափելիորեն առաջ կբերի բարոյական եւ իրավական մի շարք անլուծելի 

խնդիրներ:

ЭСЖА ТОМКУ.Ш 

ТНЕ РКОВЬЕМ ОГ СЫЖИЧС Ш 181ЛМ

ТЬе С1оптд ւո Же тойегп \лгог1с! ւտ опе օք Же ւոօտէ ЬеЬа(е6 ւտտսՑՏ. ТЬе аМетр( с1ошпд 
օք эЬеер Оо11у т  БсоНапс! тай е  с1еаг. էհտէ տսշհ аНетр(з ргасИсаПу соиИ Ье аррПей էօ 
(Ье Ьитап Ьетдв ав же11, ոօէ ւ̂էհտէՅոժւոց էհտէ попе օք (Ье Ьитап с1отпд ипйе^актдз Ьав 
Ьееп сотр1е(ес1 виссевз^Иу.

II լտ па(ига1 էհտէ ւո (Ье сИвр^е оп (Ье с1ошпд а сопвйегаЫе го1е ւտ р1ауес1 Ьу (Ье геНдгаив 
1еайеге тЬ05е օբւաօոտ аге а ге?егепсе բօւոէ йг էհօստՅոետ օք ЬеПеуеге. ТЬе 1троЛапсе օք 
(Ье ргоЫет հտտ 1огсеб (Ьет (о арр1у էօ (Ье засгес) Ьоокв օք гезресКуе геНдюпв, апй (Ье 
ассер(еЬ геИдюи5-1еда1 воигсев (гутд էօ апвтег (Ье գսօտէւօոտ и/ЬеШег (Ье сгеаИоп օք а пет 
Ьитап Ьетд т  ап а^Шаа! тау  соШгасШв (Ье ймпе 1аж ог по(, апс1 \л?Ье(Ьег (Ье տ̂ ոէւտէտ 
епдадей ւո էհւտ տօՈ օք тпоуайопв (аке ироп (ЬетвеЬ/ев (Ье քսոօէւօոտ օք виргете, ог, аПег 
а11, жЬе!Ьег էհւտ Ոէտ «ոէհ (Ье аев1ге օք Сое).

МивИт геМдւօստ 1еайеге, ւո депега!, 1геа( №е с1ошпд рЬепотепоп педаИуе1у. Ноигеуег, 
տսշհ ап аПИиЬе Ьав ոօէ 1ес1 (о а со тто п  ортюп 1п (Ье МивПт տ օ օ ^  жЫсЬ, а( ргевет, Пке 
(Ье жЬо1е \л/ог1с! ւտ с!мс1ес1 ւոէօ է»օ շօո^օոէւոց сатрв: Եօէհ 1гу էօ ргоуе №е1г բօտէտ օք « 1е »  
геГегппд 1Ье Оигап 1ог арргорпа(е ауа(з ргоутд 1Ье1Г сазе.

К ւտ гереа(ей1у тагкей ւո №е Оигап էհ8է АНаЬ Ьаэ сгеа(ес) (Ье Лгв( тап  ^ о т  с1ау ог 
авЬев. Аэ էօ №е зиЬзедиеп1 депегаНопв, №еу Ьауе Ьееп сгеа1ей ^ о т  а Йгор «ЫсЬ (Ье АПаЬ 
Ьав р1асес1 №г сег1ат (егт ւո "а ваГе р1асе" (1.в. ւո а Шегиэ օք (Ье м/отап), жЬеге ւէ էս т е  քւրտէ 
էօ а ЫооЬ շ1օէ (Ьеп էօ а р1есе օք теа(, апс1 Япа11у Յօժ такев Ьопев агоипс! ւէ.

Аб (Ье с1ос(огз с1о ոօէ иве авЬев а\ с1ошпд, Ьепсе, (Ьеу ճօ ոօէ гереа( (Ье асНоп օք (Ье 
сгеа(юп а( а11. ТЬеу иве Ьитап сеПэ а1геас1у сгеа!ес1 Ьу АПаЬ апс! ргеаве1у ւո (Ье ва т е  
таппег Ьу р1астд (Ьет т  1Ье и(егиз օք (Ье «о т а п . Апс1 Ьеге (Ье ^г(Ьег йевМпу օք (Ьеве сеПв 
сотр1е(е1у ւտ т  Ше ЬапЬз օք Биргете \лгЬо «л11 сгеа(е քրօտ (Ьет ЫооЬ օ1օ(տ, (Ьеп теа(, е(с. 
т  ассогйапсе и/ւէհ (Ье тагкес) огйег, ассогйтд էօ 1էտ омт мл11. Непсе, քրօտ (Ье բօւոէ օք ч\е՝м 
օք (Ье Но11у Воок օք 1з1ат (Ьеге сап Ье по сотрагёоп Ье(жееп (Ье сгеа(юп օք 1Ье Ьитап Ьу 
АПаЬ апс! (Ье сгеа(1оп օք (Ье с1опе Ьу с!ос(огз. ТЬе 1аНег саппо( Ье сопз|Ьегес1 ав ап асЛ օք 
сгеа(юп а( а11.

ТЬе сгеа(юп օք а Ьитап Ьетд Ьу с1ошпд, Ггот (Ье բօտէ օք у|ет օք (Ье МивПт 
(Ьео1од1апз, сап Ье сагпес! ои( оп1у Ьу 1Ье репгнвзюп օք №е Биргете; о(Ье™зе, а11 (Ье 
аКетр1з օք տօւ6ոէւտէտ игШ Ш . Непсе, ւէտ са(едопса1 ЫегсПсКоп յտ а рЬепотепоп т о  и И теап  
ւցոօոոց (Ье 0|У1пе \ЛЛП. Ноидоег, а( (Ье в а т е  (1т е , (Ьеге аге по ժօսեէտ (Ьа( ав а гевиК օք 
Ьитап с1ошпд (Ьеге №Ш Ье шзо1иЫе е1Ыса1 ргоЫетв тЫсЬ сап !еас! (Ье зос1е(у (о а շոտւտ.

Боте ехреПв оп 1Ье МивНт 1аж сопэйег էհ8է сеПаш ктЬэ օք №е Ьитап с1оптд ժօ ոօէ 
շօոէՐՅտժԹ (Ье погтв օք №е БЬвпа, т  рагИси1аг «Ьеп №е се11 օք (Ье та п  ւտ р1асес1 ւո (Ье едд 
сеИ օք հւտ ожп ч/Не.

апу сопсге(е թքօհւԵւէւօոտ օք էհւտ рЬепотепоп.

